
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 9-Ի N 865-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը)

«Հայաստանի Հանրապետության կառավարության 2005 թվականի հունիսի 9-ի N 865-Ն որոշման մեջ փոփոխություններ կատարելու մասին» ՀՀ կառավարության որոշման նախագծի մշակման անհրաժեշտությունը պայմանավորված է «Մաքսային կարգավորման մասին» ՀՀ օրենքի ընդունմամբ: 
2. Ընթացիկ իրավիճակը և առկա խնդիրները
Հաշվի առնելով այն հանգամանքը, որ ուժը կորցրած է ճանաչվել ՀՀ մաքսային օրենսգիրքը, բացառությամբ մի շարք դրույթների և այն,  որ ՀՀ կառավարության նշված որոշումը բխում է ՀՀ մաքսային օրենսգրքից, ուստի անհրաժեշտություն է առաջացել ՀՀ կառավարության 2005 թվականի հունիսի 9-ի N 865-Ն որոշման հղումը համապատասխանեցնել «Մաքսային կարգավորման մասին» ՀՀ օրենքի դրույթներին, որի 6-րդ հոդվածի 3-րդ մասում ամրագրված է, որ մաքսային մարմինները տեղակայվում են Հայաստանի Հանրապետության կառավարության սահմանած վայրերում, իսկ նույն հոդվածի 4-րդ մասի 2-րդ կետում` այն, որ ՀՀ կառավարությունը կարող է ստեղծել տարածաշրջանային մաքսատներ, այդ թվում` մասնագիտացված, որոնք գործում են Հայաստանի Հանրապետության կառավարության սահմանած տարածաշրջաններում:
3. Կարգավորման նպատակը և բնույթը
Նախագծի ընդունման դեպքում ՀՀ կառավարության 2005 թվականի հունիսի 9-ի N 865-Ն որոշման նախաբանում արված հղումը կհամապատասխանեցվի «Մաքսային կարգավորման մասին» ՀՀ օրենքի համապատասխան դրույթներին:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ ֆինանսների նախարարության կողմից:

«Հայաստանի Հանրապետության կառավարության 2005 թվականի հունիսի 9-ի N 865-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:

